
財政司長曾俊華噚日去到香港大學為一個午餐會演講，分享吓點樣鞏固教育同國際大都會嘅連
繫。負責睇住香港經濟嘅財爺，估唔到會講到教育，連佢自己喺發言開頭都講笑話，呢個係一個
好耳目一新嘅改變，由佢去講人力資本管理，而唔係財政。

要講教育政策，鬍鬚曾當然數吓?家香港教育政策有咩變化，包括實行「三三四」學制，令學生可
以加強學習批判思考，以及解決問題嘅技巧。佢又話今年喺全港小學實行小班教學，每班學生平
均25 人，另外，又幫學生減低考試壓力，令佢哋可以有多啲機會擴闊國際視野。

教育產業係特首曾蔭權推行嘅六大產業之一，鬍鬚曾當然要推銷一下。佢話香港具備優勢發展教
育產業，覺得外國學生嚟香港讀書，可以認識中國文化，有信心可以成為亞洲教育中心。佢又講
到，雖然本港大學喺國際排名前列，但都有需要加強同國際嘅交流。

